
L-FATIHAH buat Allahyar-

ham Nurul Nadirah Abdul-
lah. Pastinya hingga ke saat ini,
naluri kemanusiaan setiap indi-
vidu normal tidak akan terlepas
mendoakan perjalanan abadi ka-
nak-kanak malang ini.

Kini, tiada lagi aksi tawa dan
keletah Dirang. Menangis air ma-
ta darah sekali pun, Dirang tidak
akan kembali. Maka dengan itu,
keluarga Dirang khususnya harus
meredakan pemergiannya walau-
pun tidak dapat digambarkan de-
.. ngan kata-kata. _
Sejak berita kehilangan Dirang
| disiarkan media awal bulan ini,
| tentu sekali antara sedar atau ti-
| dak, ada- yang diselubungi pera-
| saan marah dan sedih.
| Marah tentunya kerana anak

kecil seusia lima tahun itu sudah
diberi tanggungjawab untuk ber-
_ dikari. Dengan berbekalkan RM4,
Dirang dilatih ke kedai membeli
mi segera dan telur. Juga marah
kepada pihak yang meminta Di-
rang ke kedai, sedangkan pada
usia itu, Dirang tentunya ingin
bermain, melukis, mewarna, me-
ngeja dan menonton kartun de-
. ngan adik beradiknya, terutama

abangnya, Mohd Hafis, 6, yang di-
khabarkan sakit sejak adiknya ti-
dak pulang ke rumah. Tentu sekali
marah kerana mengingatkan per-
lakuan manusia bertopengkan bi-
natang yang tergamak membunuh
dan membakar anak kecil yang
tidak berdosa itu.

Sedih tentu sekali kerana lang-
kah kecil yang diatur Dirang dari
rumahnya di Flet Sri Delima, Ban-
dar Seri Amal, Pasir Gudang pada
1 Mac lalu itu berakhir dengan
berita menyayat hati berikutan pe-
nemuan rangka manusia dalam
sebuah lubang yang baru digali di
ladang kelapa sawit Nusa Damai,
3.5 kilometer dari kediamannya:

Normal bagi yang empunya na-
luri sedemikian. Bagaimanapun,
jangan sekali-kali biarkan kejadi-
an sama berulang dan seharusnya
belajar daripada kesilapan lalu.

Persoalannya, apakah ini kesu-
dahan yang akan dilalui mangsa
kes kanak-kanak hilang di negara
ini. Tentu sekali kita akan me-
milih tidak sebagai jawapannya.
Namun, timbul pula persoalan se-
terusnya, apakah kita mampu
menghalang kejadian sama ber-

ulang dan siapakah yang wajar
dipertanggungjawabkan.

Bayangkan saat-saat cemas
yang dilalui Dirang. Apakah ka-
nak-kanak ini didera secara sek-
sual, bagaimana pula dia dibunuh
dan apakah si kecil itu sudah tidak
bernyawa atau dapat merasai ke-
sakitan yang teramat ketika tu-
buhnya dibakar pelaku yang tidak
berperikemanusiaan itu.

Pensyarah Psikologi Kanak-Ka-
nak dan Remaja Universiti Putra
Malaysia (UPM), Dr Mariani Man-
sor, berpandangan tanggungjawab
itu wajar diletakkan pada ibu bapa
dalam apa juga situasi, sama ada
di rumah, taman permainan atau
pasar raya.

“Jangan hanya mengawasi per-
gerakan anak-anak secara bermu-
sim. Apabila berlaku kes seperti
Nurin Jazlin Jazimin dan kini Di-
rang, barulah ibu bapa sibuk nak
memastikan keselamatan anak
mereka terjamin tetapi selepas se-
ketika dan ingatan terhadap ke-
jadian kanak-kanak hilang, dibu-
nuh dan dibakar makin terhakis,
akan timbul semula sikap sambil
lewa hinggakan anak-anak keluar
rumah pun tidak diketahui, malah
pintu pagar rumah juga tidak di-
kunci,” katanya.

Ditanya apakah usia sesuai un-

tuk kanak-kanak diberi tanggung-
jawab membeli barang di kedai,
beliau yang juga Timbalan Dekan
Fakulti Ekologi Manusia (Penye-
lidikan dan Inovasi) berkata, se-
eloknya pada usia belasan tahun
atau remaja kerana sehingga usia

*10 tahun mereka dianggap sebagai

kanak-kanak lagi.

“Walaupun pada usia lima tahun
ada kanak-kanak sudah mengenal
duit, pengawasan perlu sentiasa di-
lakukan selagi tidak hilang dari
pandangan dan jangan sekali-kali
biarkan mereka sendirian walau di
mana-mana.

“Jangan anggap pengawasan ini
keterlaluan kerana kita tidak tahu
identiti sebenar si pelaku jenayah
termasuk penderaan seksual yang
membawa kepada tindakan kejam
membunuh.

“Ramai yang mengalami sakit
mental tetapi ia tidak dapat dilihat
dengan mata kasar, sekali gus ia
harus menyedarkan semua pihak
supaya sentiasa berwaspada dalam
apa juga situasi,” katanya.

Walaupun kejadian itu berlaku
pada Ogos 2007, masih segar kisah
menyayat hati yang menimpa Nu-
rin Jazlin yang ditemui mati se-
lepas diculik. Sebelum itu, kanak-
kanak berusia lapan tahun itu ke-
luar bersendirian ke pasar malam

berhampiran rumahnya di Sek-
syen 1, Wangsa Maju.

Mayatnya ditemui 27 hari ke-
mudian dalam sebuah beg sukan
yang ditinggalkan di depan sebuah
premis perniagaan di Petaling Ja-

ya.

Hasil bedah siasat mendapati dia
mati akibat didera secara seksual
yang melampau.

Tidak dilupakan juga kes pen-
culikan Sharlinie Mohd Nashar, 5,
di Taman Medan, Petaling Jaya
pada Januari 2008 yang sehingga
kini masih gagal ditemui walau-
pun pelbagai usaha dilakukan ter-
masuk operasi besar-besaran polis
di seluruh negara.

Kes Sharlinie menjadi tragedi
kehilangan kanak-kanak kedua
yang mendapat perhatian seluruh
rakyat selepas penculikan dan
pembunuhan kejam Nurin Jazlin
beberapa bulan sebelum itu.

Mungkin juga perlu dihebah-
kan identiti atau sifat pelaku je-
nayah terhadap kanak-kanak ini
supaya sebarang pelakuan yang
mencurigakan dapat segera di-
bendung.

Setakat ini, pihak yang bertang-
gungjawab atas kematian Dirang
belum dapat ditentukan, walaupun
empat individu sudah ditahan ter-
masuk bapa kandung Dirang.



